                    Әсет Бейсеуов атындағы орта мектеп мектепке дейінгі шағын орталығымен



Тақырыбы:



Дайындаған                                            10А сынып жетекшісі

                                                                  Досчанова А.С.                               

I жүргізуші                 Біз ғана емес, қадір тұтқан бабалар

                                     Аналардан туған небір даналар.

                                     Ана деген тіршіліктің тірегі,

                                     Армысыздар, қасиетті аналар!

   Қош, келдіңіздер! Аяулы аналар, қызғалдақ қыздар, қадірлі ұстаздар! Көңілдеріңізге көктем шуағындай сезім мен нұр құйып, 8 – наурыз Халықаралық әйелдер мерекесі де келіп жетті. Осынау көркем мерекенің қай кезде де орны бөлек. Олай болатыны, аналарға ыстық сезім, алғыс пен құрмет ешқашан сөнбек емес. Олар - өмірдің гүлі, көңілдің жыры, әр отбасының алтын діңгегі. Мынау тынымсыз тіршілік пен кең дүниенің өзі тек аналар мен ажарлы таңмен бірге әрбір сәби жүрегі өзің деп соқса, бүгінгі «Ана – әлемнің жарығы...» - атты мерекелік бағдарлама сіздерге арналады.

  II-жүргізуші. Құрметті аналар,біздің мектептің ұстаздары,қыздары! 8-наурыз халықаралық әйелдер күні мерекесі құтты болсын!Сіздерге әрқашан сыр бермес денсаулық,өмірдің шапағатын тілейміз! Бұл күні өздеріңізге бағытталған тілектер періштенің құлағына шалынсын...Әрдайым мейірім шуағын шашып жүре беріңіздер.

Сіздерден өскен балалар

Батырлар мен даналар.

Құттықтаймыз мейраммен, 

Құрметті абзал аналар. 
I-жүргізуші. «Ана» дегеніміз әлемнің жан дүниесі. Ол тіршілік, үлкен тағдыр. «Ана» - сөзі елең еткізбей, жылылықпен шуақты сездірмей қоймайды.

II-жүргізуші. Олай болса бүгінгі аналарға арналған, өздеріңіздің балаларыңыз дайындаған мерекелік концертін тамашалаңыздар.
I-жүргізуші             Көңілің Алатаудың ақ қарындай,

                                 Мейрімің күннің шуақ шақтарындай.

                                 Қалайша аяулы ана тына алармын,

                                 Ән болып сағыныштан ақтарылмай,-деп абзал аналарымыз бен қырмызы қыздарымыздың құрметіне ________________________________ орындауындағы ____________ әнін қабыл алыңыздар.

II-жүргізуші            Мың бұралып билеген

                                 Аруды кім сүймеген .

                                 Күміс көмей аруларға
                                 Кімдер басын имеген - дей отырып келесі кезекті ________________________ орындауындағы ___________________________ биіне береміз.

    I-жүргізуші. Жанұяның жылуын суытпай, тал бесікті тербей отырып, тебірене толғар бесік жыры, аңыз ертегілері мен жақұт жырлары арқылы ұрпағының бойына адамдық қасиеттерді дарытып отырады.Сондықтан әрбір бала аналардың ақ тілегін, ақ ниетін, баласы үшін жанын беруге дайын екендігін терең түсіне білуі тиіс.Анасы үшін ешқашан намыстануға хақысы жоқ. Осы орайда «Соқыр ана» көрінісін қабыл алыңыздар. 
 I – жүргізуші. Аналар адамды бесігімен баулиды... Өмірдің іргетасы солардың қолымен қаланады. «Жәннәт-аналардың аяғының астында» деп, ислам діні әйелдерді ерекше құрметтейді. Егер де бір үйде қыз бала дүниеге келсе, береке, молшылық, бейбітшілік болады, ата-анасына қуаныш әкеледі деп жорыған екен.Олай болса шәкірттеріңіздің аналар жайлы өлең шумақтарын тыңдайық.
II-жүргізуші           Теңіздей тербетіліп көл бетінде,

                                 Бишілер билеп кетті тербетіле.

                                 Аққудай қалықтаған теңіздегі,

                                 Бишілер өнерлерін көрсетуде,- алдарыңызда __________________________ орындауындағы би
  I-жүргізуші Осы бір «АНА» деген үш әріптің аясында адамзат баласына қуаныш сыйлар қаншалықты қасиет бар десеңші! Ару-ана, Ару-асыл жар, Ару – көңілдің гүлі, Ару - өмірдің жыры, тіпті айта берсең сөз жетпейді. Әйел бір қолымен бесік тербетсе, екінші қолымен әлемді тербетеді деген екен бір ғұлама. Қандай нақты айтылған ой десеңізші! Расында бар әйел қауымынсыз мына әлемді елестету мүмкін емес! Иә, Құдайдан кейін құдірет иесі – ана. Мына жарық дүниеге әкелген Ана алдында бәріміздің де бас иетініміз сондықтан десек, бүгінде ұрпақ өсірумен қатар, ел еңсесін көтеріле түсуіне өз үлесін қосып келе жатқан қазақ әйелдері қандайда болмасын құрметке лайық. Бүгінде қоғам өмірінің әйелдер араласпайтын саласы жоқ десе болады. Бірі ғалым , бірі саясаткер, енді біреулері дәрігер, кәсіпкер тізе берсең жалғаса береді. Солардың бірі аяулы ұстаздар. Аналар өмірдің барлық саласын меңгергеніне шүбә жоқ бас иеміз. 

    II-жүргізуші 
І жүргізуші: 

-Ғалымжан, менің таң қалатыным, анам үйде барлық тірлікті істеп, одан қала берсе жұмысқа да барып үлгереді ғой. 

ІІ жүргізуші: 

-Иә, мен мектептен келсем, тамағым да дайын , үй де жинаулы мұның бәрін қалай үлгереді екен? 

І жүргізуші: 

-Біздің аналарымыз бәрін өз қамқорлығына алады , олар барлық шаруаны бітіреді,сонымен қатар олар біздің әр ойымызды айтқызбай табады, біздің бар сырымыз оларға әрқашан да белгілі. 

ІІ жүргізуші: 

- Олай болса аяулы аналарымызды бір сынап көрелік. 
І ж -Менің анам алтын 

ІІ ж -Менің де анам алтын 

І ж -Аналарды құрметтеп 

ІІ ж -Қол соғыңдар жалпың 

Мұғалім-аналарымызды ортаға шақырамыз 

-«Аялы алақан» ойыны 

Мұғалімдердің көзін байлап, оқушылардың ішінен өз балаларын тапқызу 
І жүргізуші: 

-Аналарымыз бізді байлаулы көзбен де көреді екен. 

ІІ жүргізуші: 

-Ерте заманның бірінде қазақ даласына шабуыл жасаған дұшпанның қалың қолы бір қаланы қоршап алады. Қалаға келетін ауыз суды тоқтатып қорғаннан өте алмаған жау халықтың берілуін күтіпті. Бірнеше күн өтсе де, қала берілмепті. 

Сонда дұшпанның әскер басы мынадай бұйрық шығарыпты. 

- Қаладан көтергенше жүк алып, әйелдердің кетуіне рұқсат етемін,- дейді 

Әйелдер бір-бір қапшық арқалап қаладан шығып кетеді. 

Дұшпан қалаға кіріп қараса, бір де бір еркек жоқ. 

Әйелдер ер азаматтарын қапқа салып көтеріп кетіпті. 

Кішкене қыздар ұл балаларды,кемпірлер шалдарды көтеріп қаладан шығып кетіпті. 

І жүргізуші: 

-Осылай бір халықты әйелдер аман алып қалған екен. 

Кішкене қыздар ұл балаларды көтеріп шығарыпты. 

Сен осылай жасай алар ма едің? 

ІІ жүргізуші: 

- Мүмкін мен тек біреуін ғана алып шығар ма едім? 

І жүргізуші: 

-Ол бақытты жан кім екен ? 

IІ жүргізуші: 

- Білмеймін. Күшім кімге келсе соны алатын шығармын.
3- сайыс: Іздеп тап.

(ортаға бір-бір аналар шығып, топ ұлдың ішінен өз ұлдарын табу керек)

4- сайыс: Бала тілі бал (қызықты оқиғаны балаша сөйлеп айту)

5- сайыс: Ақ тілек деп аталады (жалпы балаларға тілейтін тілегіңіз)

  ІІ жүргізуші                  Аналар ақ тілекті, сөз көп дейін,

                                         Жылытар жүрегіңді көз көп дейін
                                         Аналар ақ жаулықты бұл сіздерге 

                                          Қол соғып қарсы алайық «Қазақ биін».

 ІI жүргізуші                       

                                          Дүниенің жарық күні анамыз 

                                          Дана болсақ анаменен данамыз 

                                          Тыңдаңыздар, көңіл қойып ағайын 

                                          Анаға арнап тағы бір ән саламыз 
Ән:  ------------------------------------------------------- орындауында                         
І жүргізуші                       

Көңіл көтерейік Сахнада «Ерекше жандар» КВН командасын қарсы алыңыздар.
                                          Бәрі де, ана, бір өзіңнен басталды

                                          Сен деп жаздым алғаш өлең-дастанды

                                          Қуансам да, өзің бар деп қуандым,

                                          Жыласам да, өзің жоқ деп жас тамды. Деп __________________________ орындауында ән
II-жүргізуші                     Теңіздей тербетіліп көл бетінде,

                                          Бишілер билеп кетті тербетіле.

                                          Аққудай қалықтаған теңіздегі,

                                          Бишілер өнерлерін көрсетуде,- алдарыңызда мың бұралған 

Бишілеріңіз--------------------------------------------------
Ана, әрбір адамның жарық дүниедегі ең жақыны, жанашыры, қадірлісі, 

қамқоршысы, ақ сүтін емізіп аялаған, жанын да аямаған ардақтысы. Мен ана 

деген сөзді қанша айтсам да жалықпаймын. Өйткені ол дүниедегі ең ардақты 

жан. Ана баланы тоғыз ай көтеріп, толғатып, дүниеге келтіріп қана 

қоймайды, оны көзінің қарашығындай қорғап, аялап өсіріп аяғынан тік 

тұрғызады. Өмір есігін жаңа ашқан баланың бойына елінің рухын сіңіретін, 

жасын тыйатын ана. Ана баланың амандығын , бақытты, абыройлы болуын 

тілейді. Бойымыздағы ең жақсы қасиеттер бізге алдымен анадан тарайды. 

Қайран ана, өз перзентін әдемі не ұсқынсыз, ақылды не ақымақ, мейірімді не 

рақымсыз, кесір-қырсық болса да бәрібір шексіз сүйеді. Дүниеде ананың көз

жасынан салмақты, одан ауыр таразы басын басатын ештеңе жоқ. Өйткені

ананың көз жасы өзінің киелілігімен ауыр. Алайда «Ананың көңілі-балада, 

баланың көңілі -далада» демекші, өзінің перзентік борышын ұмытқан, сөйтіп

ата-анасын сыйламайтын адамдарды да өмірден кездестіруге болады. Ана-

тіршіліктің гүлі, отбасының берекесі, бүкіл адамзаттың тәрбиешісі. Анасы

жоқ балалар да аз емес. Олар ананың мейірімін, аялы алақанын ешқашан

сезген емес. Ендеше, анамызды сыйлап, құрметтейікші достар!

Демеңіз біз өнерді аяп қалды,

Мезгіл де біраз жерге таяп қалды.

Қош болып тұрыңыздар көріскенше

Осымен концертіміз аяқталды
